
				এই পাতাটির মুদ্রণ সংশোধন করা প্রয়োজন। 
মনুসংহিতা 8ミ>
লোকে যে যেমন তামাকের চাস করিতেছে, তাহারা সেইরূপ করিতে থাকিবে । দেশীয় লোক যদি ভাল তামাক উৎপন্ন করিতে পারে, গবর্ণমেণ্ট তাহা ক্রয় করিয়া আমেরিকার প্রণালীতে প্রস্তুত করিয়া লইতে পারিবেন। ইহাতে চাসীদের কৃষিকৰ্ম্মের উৎকর্ষসাধন হইবে।
ইউরোপে যে সভার অধিবেশন হইয়াছে, আমরা তাহার সভ্যদিগকে অনুরোধ করি, তাহারা যেন এ বিষয় ভালরূপ বিবেচনা করিয়া দেখেন। আমাদের বেশ ভরসা হইতেছে, ইহাতে রাজ্যের পরম মঙ্গল হইবে।
স্ত্রীরঙ্গলাল মুখোপাধ্যায়--রাহুত ।
মনুসংহিতা |
পঞ্চম অধ্যয় ।
( পুৰ্ব্ব প্রকাশিতের পর । ) •.
পূৰ্ব্বে প্রতিজ্ঞ করা হইয়াছে, মাংস ভক্ষণের বিধি নিষেধের কথা বল। হইবে, এক্ষণে ক্রমে তাহা বলা হইতেছে ।
প্রেক্ষিতং ভক্ষয়েন্মাংসং ব্রাহ্মণানাঞ্চ কমায়া । যথাবিধি নিযুক্তস্তু প্রাণনামেব চাত্যয়ে ॥ ২৭ ৷ নিম্নলিখিত চারিটী স্থলে মাংস ভক্ষণ করিতে পারে। যথা—প্রথম, যজ্ঞস্থলে । যজ্ঞে মন্ত্রোচচারণ ও প্রোক্ষণ সংস্কার পূর্বক যে পশু হত হয়, তাহার মাংস ৷ দ্বিতীয়, ব্রাহ্মণ যদি মাংস ভোজনের অনুমতি দেন, সে স্থলে মাংস ভোজন করিতে পারে। তৃতীয়, শ্রাদ্ধ ও মধুপক স্থলে । শ্রাদ্ধে নিমন্ত্রিত ব্রাহ্মণ যথাবিধি নিযুক্ত হইয়া মাংস ভোজন করিতে পারেন এবং গৃহে অভ্যাগত ব্যক্তি মধুপৰ্ক গ্রহণ করিয়া মাংস ভক্ষণ করিতে পারেন। সমাংস মধুপকদানের গৃহ্য বচন আছে। চতুর্থ, অন্য কোন প্রকার আহার দ্রব্য না মিলিলে অথবা পীড়া প্রযুক্ত প্রাণসংশয় উপস্থিত হইলে মাংস ভক্ষণ
করিতে পারে। 蜴 3.
প্রাণসঙ্কট উপস্থিত হইলে মাংস ভক্ষণ করা যে আবশ্যক হয়, তাহা
সহেতুক নির্দেশিত হইতেছে।

